
Parashurama Stotram

પરશુરામસ્તોત્રમ્

કરાભ્યાં પરશું ચાપં દધાનં રેણુકાત્મજમ્ ।
જામદગ્ન્યં ભજે રામં ભાર્ગવં ક્ષત્રિયાન્તકમ્॥ ૧॥
નમામિ ભાર્ગવં રામં રેણુકાચિત્તનન્દનમ્ ।
મોચિતામ્બાર્તિમુત્પાતનાશનં   ક્ષત્રનાશનમ્॥ ૨॥
ભયાર્તસ્વજનત્રાણતત્પરં ધર્મતત્પરમ્ ।
ગતગર્વપ્રિયં શૂરંં જમદગ્નિસુતં મતમ્॥ ૩॥
વશીકૃતમહાદેવં દૃપ્તભૂપકુલાન્તકમ્ ।
તેજસ્વિનં કાર્તવીર્યનાશનં ભવનાશનમ્॥ ૪॥
પરશું દક્ષિણે હસ્તે વામે ચ દધતં ધનુઃ ।
રમ્યં ભૃગુકુલોત્તંસં ઘનશ્યામં મનોહરમ્॥ ૫॥
શુદ્ધં બુદ્ધં મહાપ્રજ્ઞામણ્ડિતં રણપણ્ડિતમ્ ।
રામં શ્રીદત્તકરુણાભાજનં વિપ્રરઞ્જનમ્॥ ૬॥
માર્ગણાશોષિતાબ્ધ્યંશં પાવનં ચિરજીવનમ્ ।
ય એતાનિ જપેદ્રામનામાનિ સ કૃતી ભવેત્॥ ૭॥
ઇતિ શ્રીવાસુદેવાનન્દસરસ્વતીવિરચિતં શ્રીપરશુરામસ્તોત્રં સમ્પૂર્ણમ્ ।

